
Al Plan de Mareo
Plata dla Ploania

San Vighile

Ann B

Ploan: Signor Heinrich Perathoner
E-Mail: ploaniaalplan@gmail.com    

Calogna Al Plan: 0474 501006
Radio de Ploania: 93,00 MHz

18.11.2018 - 33. Domëgna dal Ann Liturgich - dla Caritas nr. 51

Enformaziuns y Comunicaziuns
Unité pastorala online: I orun recordé che la Unité Pastorala Val Badia á ince n 
sît internet - www.unitepastorala.org. Enló ciafun enformaziuns desvalies sön les 
ploanies dla valada. Edema por edema vëgnel ince publiché les plates de ploania dai 
paîsc y damproía les zetoles dai defunc dla valada.

Santa Zezilia: Le Cor de Dlijia d’Al Plan enviëia al conzert de Santa Zezilia, en sabeda 
ai 24 de novëmber ales 8 da sëra, te salf dles manifestaziuns. Al cianta y sona le Cor 
de Dlijia, la Musiga d’Al Plan, le Cor dai seniors, le Cuartët dai ëi, le Mosaic y le Cor 
dles Ëres. Düc é ince bel enviês le dé dô ala gran mëssa de Santa Zezilia, olache 
le Cor ciantará la Missa Brevis de Jacob de Haan. Te cösta ocajiun podarunse ince 
recordé ince i 50 agn da preo de nosc compaejan signor Hans da Cianëi.

Curs da fá cripeles: Le Zënter Families Mareo enviëia a n curs con Irina Tavella. 
Enviês é mitans y mituns da 5 agn ensö, ince adöm con fredesc, acompagnês da n 
genitur o n gran. Al gnará fat na cripele d’arjila. Deboriada podarái emparé da modelé 
de pici mandli dla cripele y na stala. Chisc gnará spo deponc y cöc te furn. Le curs 
vën tigní i vëndres ai 23 y 30 de novëmber dales 15:30 ales 17:30, te salf dla mesana 
basete. Al é da se tó empara n ciaz. Le cost dal curs é de 20,00€ por sozi dal ZFM, 
40,00€ por i atri. Prenotaziuns anter i 22/11 pa Irina, al nr. 339/8557964.

Comun: Le Comun de Mareo lascia alessëi che al é gnü scrit fora n concurs publich 
por la formaziun de na gradatöra publica por titui y proes, por l’assunziun tres contrat 
a tomp indeterminé y parzial (50%) de n vardian/personal co romena sö cualifiché 
tla II. cualifica funzionala - profil profescional nra. 02. Por enformaziuns plü monüdes 
pón jí tal Ofize Secretariat dal Comun de Mareo, tel. 0474/503752.

Ciasa de Palsa: En gaujiun dal dé internazional dal volontariat, enviëia la Ciasa 
de Palsa düc i volontars y les volontares dla Ciasa, y dötes les uniuns co á fat val’ 
sorvisc volontar ia por l’ann, a na mëssa de rengraziamont con picio renfrësch. 
L’aministraziun oress ensciö dí iolan de döt ci che i volontars fej ia por l’ann. Dër 
bel enviades é ince dötes les porsones enteressades da fá sorvisc de volontariat y 
ensciö ti dediché n pü’ de so tomp ai berbesc y ales mëdes dla Ciasa de Palsa. An 
s’encunta en sabeda ai 1. de dezëmber ales 15:30, te capela dla Ciasa de Palsa.

Dal Vagnele dô San Merch 13, 24-32
Te chël tomp ti á Gejú dit a sü discepui: 24En chi dis, dô la 

gran tribolaziun, s’ascürarál sorëdl y la löna ne lominará nia plü; 
25les stëres tomará dal cí, y les forzes dal cí gnará scassades 
decá. 26Spo odarán le Fi dal Om gnenn söi nii con gran potënza 
y gloria. 27Y al orciará fora i agni y condüjará adöm chi ch’al á 
prelité da dötes cater les direziuns dal ont, dal’estremité dla 
tera cina al’estremité dal cí. 28Emparede val’ dal confrunt con 
le lën da fighi! Pornanche söes rames vën sostanzioses y fej fëia, sëise che l’isté é 
dampró. 29Avisa ensciö desses os conësce, canch’i odëis sozedenn dötes cöstes 
cosses, che la fin é dan porta. Parora dal Signur. Lalt a te, Gejú Crist!

Les forzes dal cí gnará scassades decá!

La comunité d’Al Plan ti aoda döt le bun,
sanité y benedisciun ai geniturs

Franz Trebo y Helga Rubatscher
por le Bato de picia DANIELA.

I oress ch’i
sesses: i 
roarun tal
Rëgn de Dio.
Porchël sunse
encontont.
I ne mo
crüzi de nia.
Mi edli á odü la 
gloria dal
Signur
co gnará!

Martin Luther King




